
Esther Alonso Portela, educadora familiar en Cáritas, durante unha das sesións de traballo con María.

Servizo de educación 
familiar, máis ala da 
axuda económica

Cáritas atende a unhas vinte familias dende 
diferentes perspectivas: economía doméstica, 
pautas educativas para os nenos, habilidades 
sociais e organización do fogar, entre outras. 
María é unha das moitas mulleres que se 
achegaron ata Cáritas en busca de apoio. A súa 

Valentía é a primeira palabra que lle ven a un á 
cabeza cando coñece a historia de María. Este 
nome ficticio esconde a unha muller guatemalteca 
que chegou a España no 2007 buscando refuxio 
da realidade deixada atrás no seu país. Chegou a 
Madrid, pero rematou en Vigo. As circunstancias 
e os motivos polos que decidiu cruzar o Atlántico 
prefire non nomealos. Non se sinte cómoda 
falando das causas que lle levaron ata un país 
descoñecido, pero os seus ollos revelan unha 
forza que da conta, en parte, por qué a súa 
historia acabou ben. 

A pesar de que quere gardar o anonimato, a súa 
cara podería ser a imaxe de Cáritas, a de moitas 
familias que día a día se enfrontan a situacións 
difíciles e complexas para saír adiante. Ela chegou 
soa, despois de quedar viúva, pero en Guatemala 
deixou ás súas dúas fillas. Xove e muller aterrou 
soa nun país alleo que non a recibiu cos brazos 

abertos. “Vin a Vigo dende Madrid porque tiña 
una coñecida de antes”, relata María, “quédeime 
na súa casa cando cheguei. Unha semana e tes 
que buscarte a vida, díxome. Ao día seguinte 
púxenme a buscar”. Pasou pola CIG e de alí a 
Cáritas onde Mercedes, a traballadora social, 
estudou o caso, “botoume unha man e xa son tres 
anos, case dende o momento que cheguei aquí”. 
Agora os tempos son difíciles, pero ela botando 
á vista cara atrás cree que o peor xa pasou. Co 
apoio da avogada de Cáritas, en colaboración 
con outras institucións, tramitou unha petición 
de asilo e de nacionalidade. Tralo papelame e as 
esperas conseguiu a cidadanía española. Agora 
as súas fillas están con ela, chegaron en febreiro 
deste ano. “Ao principio queixábanse; que se o 
clima, a comida e agora xa non se queixan tanto e 
están mellor aquí”, conta, “no colexio están ledas 
aínda que para a pequena é mais sinxelo que para 
a maior”. 

